         Коми Республикаса Юралысь Вячеслав Гайзер  шыӧдчис Коми Республикаса пытшкӧс делӧяс министерствоӧ сы серти, медым тӧдмавны, кыдзи школаса сёянінъясӧ вайӧны оборудование.

        «Ме дорӧдз воис юӧр некымын районса общественнӧй шыӧдчанінсянь,  Мылдінысь, Печораысь, Емдінысь, тшӧтш и инӧдъяс доръян органъясысь воисны омӧль юӧръяс сы йылысь, мый эмӧсь мытшӧдъяс школаса пишеблокъясӧ канму контрактъяс серти ньӧбӧм оборудование вайӧмкӧд, эмӧсь  норасьӧмъяс  техникалӧн ногтуй да техническӧй параметръяс вылӧ.

       Ме эг нин ӧтчыдысь тӧдчӧдлы, мый госзакупка серти ньӧбӧм эмбур  сулалӧ торъя тшӧт вылын. А тӧд вылӧ босьтӧмӧн, мый татшӧм торкӧмъясыс йитчӧмаӧсь медтӧдчана балаяс пиысь ӧтиӧд - йӧзӧс велӧдан система ӧніяӧдӧмкӧд — кора видзӧдан органъяслы нуӧдны ыджыд да стӧч прӧверка», - шыӧдчис Вячеслав Гайзер Коми Республикаын Россияса пытшкӧс делӧясса министр Анатолий Жуковский дорӧ. 

      В. Гайзер сідзжӧ тшӧктіс Коми Республикаса йӧзӧс велӧдан министерстволы дасьтыны да сетны Следственнӧй комитетӧ прӧверка нуӧдӧм вылӧ став колана юӧрсӧ.

     «Прӧверкалӧн бӧртас серти, лоӧ кӧ эрдӧдӧма, мый тӧдӧмӧн торкӧма либӧ ковтӧм нога  уджалӧма, мыжаяссӧ лоӧ накажитӧма».

